
ABSTRAK

Kajian ini bertujuan untuk mereka bentuk dan membangunkan sebuah alat bantu
mengajar yang juga merupakan sebuah sistem pengukuran berbantukan komputer bagi
eksperimen gerakan linear. Pembinaan antaramuka sistem dibangunkan sepenuhnya
dengan menggunakan bahasa pengaturcaraan Python yang merupakan sumber terbuka.
Bagi proses pengujian sistem, antaramuka tersebut digunakan bersama-sama dengan
pengawal mikro PHOENIX, penderia inframerah, kereta dan landasan sepanjang 1.5
meter. Proses mengawal dan mengumpul data dilakukan dengan menggunakan butang
yang disediakan pada antaramuka. Data yang dikumpulkan akan diproses dan
dipaparkan dalam graf sesaran-masa dan halaju-masa pada skrin komputer.
Perbandingan sistem dengan kaedah konvensional dan PASCO dilakukan bagi
memastikan sistem yang dibangunkan sesuai digunakan. Bagi tujuan kajian persepsi,
seramai 55 orang sampel kajian daripada Institut Pendidikan Guru Kampus Tawau,
Sabah telah dipilih. Instrumen kajian yang digunakan mengandungi 29 item soal
selidik yang dikelaskan kepada 5 konstruk iaitu 1) Kesesuaian isi kandungan. 2)
Kesesuaian objektif perisian 3) 'Fleksibiliti alat 4) Kesesuaian antaramuka dan 5)
Kebolehgunaan sistem. Hasil kajian menunjukkan bahawa sistem yang dibangunkan
adalah baik dan persepsi responden kajian adalah positif terhadap ke semua konstruk.

